
Satu dua tiga empat,
Rajin belajar lekas dapat.

Kalau ada jarum patah,
Jangan simpan dalam peti,
Kalau ada silap dan salah,

Jangan simpan dalam hati.

Apa diharap padi seberang,
Entah berderai entah tidak,
Entah dimakan pipit melayang,
Apa diharap kekasih orang,
Entah bercerai entahkan tidak,
Entah makin bertambah sayang.

Permata jatuh Ke rumput,
Jatuh ke rumput terus hilang,
Niat di hati hendak bertunang,
Tapi duit belum ada,

Dari mata tidaklah luput,

Di hati tak mahu hilang,
Siang menjadi angan-angan,
Malam menjadi mimpi pula.

Angkat sauh menuju haluan,
Singegah bertapa di Pulau Rusa;
Waiaupun jauh perjalanan tuan,
Jangan dilupa hamba di desa.
Singgah bertapa di Pulau Rusa,
Habis menuntut belajar pun tamat;

Jangan dilupa hamba di desa,
Mengiring doa agar selamat.

Manis sungguh buah duku,

Habis dimakan budak-budak:

Gelak dan senyum kakakku,

Tengok nenek duduk berbedak.

Kalau tuan pergi kedai,
Belikan sava ikan tenggiri;
Kalau tuan orang pandai,
Apa binatang Keris di kaki,

Buah durian buah nangka,
Rasanya isi sangat sedap;
Hati mana tak akan hiba,
Bonda hilang bapa lenyap.

Budak-budak berlari-lari;
Lari masuk dalam padang;
Besar sungguli rasa di hati,
Tengak ibu sudah pulang.

Jangan dijolok buah belimbing,

Pokok belimbing banyak kerengga;

Sungguh.elok berbini sumbing,

Kalau dimarah tertawa juga.

Pohon pauh tidak berduri,
Pohon durian buah berduri;
Kenangan jauh menghiris hati,
Abang pergi tiada kembali.

Itik siapa dalam paya,

Itik Encik Man orang kaya;
Adik manis hendak kemana,
Bolchkah abang jalan bersama.

Bunga melur cempaka biru,

Bunga rampai di dalam cawan;

Tujuh malam saya merindu,
Hati teringat padamu sayang,

Wan Malini duduk di pintu,
Duduk di pintu mengait renda;
Hamba anak yatim piatu,
Tiada beribu tiada berbapa.

Gunung Daik di hujung desa,
Kemuncak tinggi di awan tenang;
Orang yang baik budi bahasa,
Kemana pergi hidupnya senang.

Anak Cina membawa surat,

Dari Perak langsung ke Deli;
Hidup di dunia biar beradat,
Bahasa tidak dijual beli.

Banyaklah hari antara hari,
Tiada semulia hari jumaat;
Banyaklah nabi antara nabi,
Tiada semulia Nabi Muhammad.

Pulau Pandan jauh ke tengah,
Gunung Paik bercabang tiga;
Hancur badan dikandung tanah,
Budi baik dikandung juga.

Ke teluk sudah ke Siam sudah,
Ke Mekah sahaja saya yang belum;-

Berpeluk sudah bercium sudah,
Bernikah sahaja saya yvang belum.-

